
Հիմք ընդունելով Հայաստանի Հանրապետության կառավարության 2010 թվականի դեկտեմբերի 16-ի N 1667-Ն որոշմամբ հաստատված կանոնադրության 25-րդ կետի 1-ին ենթակետը`
 Հայաստանի Հանրապետու​թյան կառա​վարությունը  ո ր ո շ ու մ  է.
Հաստատել  Հայաստանի Հանրապետության մշակույթի նախարարու​թյան «Մշակու​թային ծրագրերի իրականացման գրասենյակ» պետական հիմնարկի  կառուցվածքը` համաձայն հավելվածի:

ՀԻՄՆԱՐԿԻ 
Կառուցվածքային ստորաբաժանումներ
1. Մշակութային  ծրագրերի իրականացման բաժին
2. Գնումների կազմակերպման բաժին

Անհրաժեշտությունը
«Հայաստանի Հանրապետության մշակույթի նախարարության ենթակայության «Մշակութային ծրագրերի իրականացման գրասենյակ» պետական հիմնարկի կառուցվածքը սահմանելու մասին» Հայաստանի Հանրապետության կառավարության որոշման ընդունման անհրաժեշտությունը պայմանավորված է Հայաստանի Հանրապետության կառավարության 2010 թվականի օգոստոսի 5-ի  N 1055  որոշմամբ «Մշակութային ծրագրերի իրականացման գրասենյակ» պետական հիմնարկ ստեղծելու և Հայաստանի Հանրապետության կառավարության 2010 թվականի դեկտեմբերի 16-ի N 1667 որոշմամբ հաստատված պետական հիմնարկի կանոնադրությամբ ստեղծված Հայաստանի Հանրապետության մշակույթի նախարարության ենթակայության «Մշակութային ծրագրերի իրականացման գրասենյակ» պետական հիմնարկի (այսուհետ՝ Հիմնարկ) կառուցվածքի սահմանմամբ, քանի որ Հիմնարկի կառուցվածքի սահմանումը Հայաստանի Հանրապետության կառավարության 2010 թվականի դեկտեմբերի 16-ի N 1667  որոշման 1-ին կետով հաստատված կանոնադրության 25-րդ կետի 1-ին ենթակետով վերապահված է Հիմնարկի հիմնադրին՝ Հայաստանի Հանրապետության կառավարությանը:

Հիմնարկի կառուցվածքը սահմանվում է Հայաստանի Հանրապետության կառավարության 2010 թվականի դեկտեմբերի 16-ի N 1667 որոշման 1-ին կետով հաստատված կանոնադրության 9-րդ կետում ամրագրված Հիմնարկի խնդիրներին համապատասխան, մասնավորապես.

1. Հաշվի առնելով, որ Հիմնարկն իրականացնելու է մշակույթի տարբեր ոլորտներին առնչվող ծրագրեր, անհրաժեշտություն է առաջացել հիմնարկի կառուցվածքում նախատեսել մշակութային ծրագրերի իրականացման բաժին: 

2. Հիմնարկի կանոնադրության 9-րդ կետի 2-րդ, 3-րդ, 4-րդ , 7-րդ և 8-րդ կետերով սահմանված խնդիրների իրականացման նպատակով անհրաժեշտություն է առաջացել վերջինիս կառուցվածքում նախատեսել գնումների կազմակերպման բաժին։
3. Հիմնարկի կանոնադրության 9-րդ կետի 1-ին, 3-րդ և 8-րդ կետերով սահմանված խնդիրների իրականացման, ինչպես նաև Հիմնարկի նյութատեխնիկական բազայի սպասարկման, փաստաթղթա​շրջանառության պատշաճ ապահովման նպատակով անհրաժեշտություն է առաջացել Հիմնարկի կառուցվածքում նախատեսել  ֆինանսա-տնտեսագիտական  բաժին։
  «Հայաստանի Հանրապետության 2011 թվականին պետական բյուջեի մասին» ՀՀ օրենքի N 1 Հավելվածի  N 1 Աղյուսակի 08.02.04. «02. ՏԵղեկատվական վերլուծական և հանրային իրազեկման ծառայություններ» ծրագրով նախատեսված  44856.3 հազ. դրամից 28986.2 հազ. դրամը  կվերաբաշխվի և  կուղղվի ՀՀ կառավարության պահուստային ֆոնդ, որից հետո համաձայն «Հայաստանի Հանրապետության բյուջետային համակարգի մասին» ՀՀ օրենքի 19-րդ հոդվածի 1-ին և 3-րդ մասերի՝ նախատեսվում է ՀՀ կառավարության պահուստային ֆոնդից ֆինանսավորել ՀՀ մշակույթի  նախարարության «Մշակութային ծրագրերի իրականացման գրասենյակ» պետական հիմնարկի պահպանման ծախսերը, քանի որ ՀՀ 2011 թվականի պետական բյուջեում պետական հիմնարկի պահպանման ծախսերը չեն նախատեսվել: Նշված վերաբաշխման նպատակով  ՀՀ Կառավարության որոշման  համապատասխան նախագիծը ներկայացված է   ՀՀ ֆինանսների նախարարության  եզրակացությանը:

Ընթացիկ իրավիճակը և խնդիրները

Հայաստանի Հանրապետության կառավարության 2010 թվականի դեկտեմբերի 16-ի N 1667 որոշումն ուժի մեջ մտնելուց հետո ստեղծվել է Հայաստանի Հանրապետության մշակույթի նախարարության ենթակայության «Մշակութային  ծրագրերի իրականացման գրասենյակ»  պետական հիմնարկը, որը չունի սահմանված կառուցվածք, աշխատողներ, ինչն արգելք է հանդիսանում Հիմնարկին իր կանոնադրությամբ վերապահված գործունեության իրականացման համար:


Տվյալ բնագավառում իրականացվող քաղաքականություն

Հայաստանի Հանրապետության մշակույթի նախարարության «Մշակութային ծրագրերի իրականացման գրասենյակ» պետական հիմնարկը ստեղծվել է Հայաստանի Հանրապետության մշակույթի տարբեր ոլորտների ծրագրերի արդյունավետ իրականացման ապահովման նպատակով։ Նրա գործունեության հիմնական ոլորտներն են Հայաստանի Հանրապետության կառավարության հավանությանն արժանացած՝ Հայաստանի Հանրապետության մշակույթի նախարարության և տարածքային կառավարման  մարմինների՝ մշակույթի   ոլորտների Հայաստանի Հանրապետության պետական բյուջեից ֆինանսավորվող և/կամ օտարերկրյա պետությունների ու միջազգային վարկատու կազմակերպությունների կողմից Հայաստանի Հանրապետությանը տրամադրվող միջոցների հաշվին մշակված ծրագրերի և աշխատանքների իրականացումը, այսինքն՝ մշակույթի տարբեր ոլորտների քաղաքականության իրականացման արդյունավետությունը ուղղակիորեն կապված է լիարժեք գործող, ամուր և արդյունավետ կառուցվածք ունեցող հիմնարկի գոյության հետ:


Կարգավորման նպատակը և բնույթը

«Հայաստանի Հանրապետության մշակույթի նախարարության ենթակայության «Մշակութային ծրագրերի իրականացման գրասենյակ» պետական հիմնարկի կառուցվածքը սահմանելու մասին» Հայաստանի Հանրապետության կառավարության որոշման նպատակը «Հայաստանի Հանրապետության մշակույթի նախարարության ենթակայության «Մշակութային ծրագրերի իրականացման գրասենյակ» պետական հիմնարկի գործունեությունը լիարժեք կազմակերպելու համար նրա աշխատակազմի առաջնահերթ ձևավորումն է: 


Նախագծի մշակման գործընթացում ներգրավված ինստիտուտները և անձինք

«Հայաստանի Հանրապետության մշակույթի նախարարության ենթակայության «Մշակութային ծրագրերի իրականացման գրասենյակ» պետական հիմնարկի կառուցվածքը սահմանելու մասին» Հայաստանի Հանրապետության կառավարության որոշման նախագիծը մշակվել է Հայաստանի Հանրապետության մշակույթի նախարարության աշխատակազմում:


Ակնկալվող արդյունքը

«Հայաստանի Հանրապետության մշակույթի նախարարության ենթակայության «Մշակութային ծրագրերի իրականացման գրասենյակ» պետական հիմնարկի կառուցվածքը սահմանելու մասին» Հայաստանի Հանրապետության կառավարության որոշման ընդունումից հետո ակնկալվում է, որ համաձայն հիմնարկի սահմանված կառուցվածքի և հիմնարկի աշխատողների թվի՝ ՀՀ մշակույթի նախարարի կողմից կհաստատվի հիմնարկի հաստիքացուցակը և աշխատավարձի ֆոնդը՝ համաձայնեցնելով ՀՀ ֆինանսների նախարարության հետ, որից հետո հիմնարկը հնարավորություն կունենա հիմնադրի անունից իրականացնել կանոնադրական պահանջները և մասնակցել քաղաքացիաիրավական հարաբերություններին:
Ա Մ Փ Ո Փ Ա Թ Ե Ր Թ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՇԱԿՈՒՅԹԻ ՆԱԽԱՐԱՐՈՒԹՅԱՆ «ՄՇԱԿՈՒԹԱՅԻՆ ԾՐԱԳՐԵՐԻ ԻՐԱԿԱՆԱՑՄԱՆ ԳՐԱՍԵՆՅԱԿ» ՊԵՏԱԿԱՆ
ՀԻՄՆԱՐԿԻ ԿԱՌՈՒՑՎԱԾՔԸ ՀԱՍՏԱՏԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՎԵՐԱԲԵՐՅԱԼ ՇԱՀԱԳՐԳԻՌ ԳԵՐԱՏԵՍՉՈՒԹՅՈՒՆՆԵՐԻ ԱՌԱՋԱՐԿՈԵՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ ՄԱՍԻՆ
	Առաջարկության  և դի​տողության հեղինակը
	Առաջարկության և դիտողության
բովանդակությունը
	Եզրակացություն

	ՀՀ ֆինանսների նախարարություն 04.03.2011թ.

